
Annotatsiya: Ushbu maqolada mamlakatimizga islom moliya instrumentlarini joriy qilish va ulardan foydalanish yo‘llari, 
shuningdek, uning afzalliklari tahlili va rivojlantirish istiqbollarini takomillashtirish jihatlari ko‘rib chiqildi. Shuningdek, 
maqolada islom moliya instrumentlaridan foydalanish yo‘llarini mamlakatimiz tijorat banklari faoliyatida foydalanishni 
istiqbollaridagi mavjud muammolari hamda ularni bartaraf etish bo‘yicha mualliflarning yondashuvlari va amaliy takliflari 
keltirilgan.

Kalit so‘zlar: mamlakat iqtisodiyoti, islom moliyasi, tijorat banklari, mushoraka, sukuk, mudoraba, murobaxa, moliyalasht-
irish, islom banklari, islom darchalari.
Abstract: This article examined the ways of introducing and using Islamic financial instruments in our country, as well as 
an analysis of their advantages and aspects of improving development prospects. The article also presents the existing 
problems in the prospects for the use of Islamic financial instruments in the activities of commercial banks in our country, 
as well as the author’s approaches and practical proposals for their elimination.

Key words: national economy, Islamic finance, commercial banks, musharakah, sukuk, mudaraba, murabaha, financing, 
Islamic banks, Islamic branches.
Аннотация: В данной статье были рассмотрены пути внедрения и использования исламских финансовых инстру-
ментов в нашей стране, а также анализ их преимуществ и аспекты улучшения перспектив развития. Также в 
статье представлены существующие проблемы в перспективах использования исламских финансовых инстру-
ментов в деятельности коммерческих банков нашей страны, а также авторские подходы и практические предло-
жения по их устранению.

Ключевые слова: экономика страны, исламские финансы, коммерческие банки, мушарака, сукук, мудараба, мура-
баха, финансирование, исламские банки, исламские филиалы.

K I R I S H
O‘tgan asrning ikkinchi yarmidan aholisining asosiy qismi musulmonlar istiqomat qiladigan mamlakatlar 

mustaqillikka erishgach (BAA 1971-yil, Jazoir 1962-yil, Kuvayt 1961-yil, Malayziya 1957-yil, Sudan 1956-yil, 
Pokiston 1947-yil), neft va gaz resurslarining keng ko‘lamda qazib olina boshladi va bu mahsulot eksporti hajmi 
osha boshladi. O‘z navbatida, jahon bozorida neft narxining tobora oshib borishi ushbu mamlakatlarda yirik 
jamg‘armalar shakllanishiga zamin yaratdi. Ammo ushbu jamg‘armalardan mavjud an’anaviy moliya bozori 
mexanizmlari orqali foydalanishda aholisining aksariyati musulmonlar bo‘lgan jamiyat talabiga mos kelmasligi 
singari muammoli masalalar namoyon bo‘ldi. Bu esa, islom tamoyillariga asoslangan moliya tizimini shakllant-
irish talabini yuzaga keltirdi.

Iqtisodiy zamonaviy bosqichida dunyo mamlakatlarida jadal rivojlanib borayotgan va jahon moliyaviy 
makonini ishonchli zabt etayotgan Islom moliya tizimiga bo‘lgan qiziqish tobora rivojlanib bormoqda. Yangi 
islomiy banklar, sug‘urta tashkilotlari, investitsiya jamg‘armalari tashkil qilinib, hatto ushbu tizim musulmon 
bo‘lmagan mamlakatlarda ham keng rivojlanayotgani muhim ahamiyat kasb etmoqda. Bu borada O‘zbekiston 
Respublikasi Prezidentining 2020-yil 29-dekabrda Oliy Majlis palatalariga yo‘llagan Murojaatnomasida “Mam-
lakatimizda Islom moliyaviy xizmatlarini joriy etish bo‘yicha huquqiy bazani yaratish vaqt-soati yetib keldi. Bu 
borada Islom taraqqiyot banki va boshqa xalqaro moliya tashkilotlari ekspertlari jalb etiladi”1, deb ta’kidlab 
o‘tdilar.

1 O‘zbekiston Respublikasi Prezidenti Shavkat Mirziyoevning Oliy Majlisga Murojaatnomasi. https://president.uz/uz/lists/view/4057. 
2020-yil 29-dekabr.

M A V Z U G A  D O I R  A D A B I Y O T L A R  T A H L I L I
Islomiy moliyalashtirishning ananaviy moliyalashtirishdan asosiy farqi shundan iboratki, islomiy moliya 

foyda va zararni bo‘lishish hamda real aktivlarga asoslangan moliyalashtirishni o‘zida namoyon qiladi. Bosh-
qacha qilib aytganda, islomiy moliyalashtirish sherikchilikka, hamkorlikka asoslangan. Bunda islomiy banklar 
mijoz talabi bo‘yicha obyektni qurib berishi, asbob-uskunalar, tovar, homashyolar sotib olib berishi yoki ularni 
ijaraga berishi mumkin.

Islom moliya va uning faoliyati bo‘yicha ko‘plab ilmiy ishlar qilingan, kitoblar yozilgan va ta’riflar berilgan. 
Xususan, so‘nggi yillarda islom moliyasi nazariy va amaliy masalalari xorijlik iqtisodchi olimlar tomonidan islom 
iqtisodiyoti keng o‘rganilayotgan dolzarb mavzulardan biri bo‘lib kelmoqda. Islom moliyasi deganda shariat 
tamoyillari asosida amalga oshiriladigan moliyaviy xizmat yoki mahsulot tushuniladi (Gait va Uortington, 2008). 
Levis va Algaoud (2001) ga ko‘ra, islom moliyasining o‘ziga xosligini yoki asosini tashkil etuvchi beshta diniy 
xususiyat mavjud, ya’ni riba (foiz), harom (taqiqlangan) yoki halol (ruxsat etilgan), g‘arar (noaniqlik) yoki maysir 
(qimor), zakot va shariat (islom) kengashi. Islomda moliyalashtirish tushunchasi an’anaviy yoki “G‘arb moli-
yasi”dan farq qiladi. Islomiy moliya tizimini an’anaviy tizimdan farqlash quyidagilarni o‘z ichiga oladi (Miraxor 
va Iqbol, 2011): Birinchidan, islom moliya tizimi tenglik, adolatli jamiyat va iqtisodiy tartib uchun intiladi. Islomiy 
moliya tizimida foizning (riba) taqiqlanishi, ekspluatatsiyadan qochish, narxlarni manipulyatsiya qilish orqali 
foyda olishdan qochish va kambag‘allarni (ya’ni qarz oluvchi) himoya qilish uchun mo‘ljallangan. Ikkinchidan, 
islom moliya tizimi hamkorlik va birodarlik tamoyiliga urg‘u beradi.

Xususan, rus olimi Xasbulatov (2014) Islom moliyasini mamlakat iqtisodiyoti va moliya tizimini rivojlantir-
ishning ajralmas yo‘nalishi sifatida o‘rgangan. Juravlev (2017) asosan Islom banklari faoliyatining o‘ziga xosligi 
va ularning risklarini tadqiq etgan. 

Maxmud va El-Xalifa Muxammadlarning (2010) islom banklari tarixini o‘rganishga bag‘ishlangan asarida 
islom banklarining to‘liq shariatlar me’yoriga asoslanishi, lekin islom tamoyillariga asoslanmagan biznes muhitida 
uning qo‘llanilishi mumkinligi e’tirof etilgan. Rossiyalik olimlar Bekkin (2008) va Kochmolalarning (2007) tad-
qiqotlariga ko‘ra, islom moliya institutlari to‘lig‘icha islom qoidalari joriy etilmagan, masalan, Malayziya va Tur-
kiya mamlakatlarida muvaffaqiyatli operatsiyalarni amalga oshirmoqda.

El-Gamal Maxmud fikricha (2006), islom bankchiligi asoslari ko‘plab olimlar tomonidan o‘rganilmoqda. 
Ularning ta’kidlashicha, ananaviy yoki g‘arb bank operatsiyalaridan islom bank ishining asosiy farqli jihati ssuda 
foizini undirishni ta’qiqlash hisoblanadi. Bunday nazariy asosni yaratish Islom bankchiligini o‘rganish doirasini 
bugungi kunda dolzarb vazifa hisoblangan biznesdagi yirik va asosiy muammolari hal etishga o‘zining ijobiy 
ta’sirini ko‘rsatadi. Lekin O‘zbekistonda Islom banklari faoliyati me’yorlari va huquqlari, shuningdek, ularni tar-
tibga soluvchi instrumentlari chuqur o‘rganilmagan. Amalga oshirilgan ushbu ilmiy ishlarda islom moliyasining 
nazariy asoslari va tijorat banklarida islom moliya tizimlaridan foydalanish to‘liq yoritib berilmagan. Umuman 
olganda mamlakatimizda tijorat banklari tomonidan maxsus investitsiya loyihalarini islomiy moliyalashtirish 
tizimini keng joriy qilish maqsadi bilan bog‘liq tadqiqotlarni amalga oshirish hozirgi davrda dolzarb masalalardan 
hisoblanadi.

T A D Q I Q O T  M E T A D O L O G I YA S I
Tadqiqotda ilmiy abstraksiyalash, gruhlash, qiyoslash, retrospektiv va istiqbolli, empirik tahlil natijalarini 

tizimlashtirish asosida ilmiy asoslangan xulosa va tavsiyalar ishlab chiqishda induksiya va deduksiya uslublar-
idan foydalanildi. Maqolada qiyosiy taqqoslash usulida jahon amaliyotida va taraqqiy etgan tijorat banklarida 
islom moliya instrumentlaridan foydalanish usullarining tashkiliy-huquqiy asoslarini mamlakatimizdagi mavjud 
asoslar bilan taqqoslab tegishli xulosalar shakllantirildi.

T A H L I L  V A  N A T I J A L A R
Jahonda islom tamoyillariga mos keluvchi ilk moliyaviy muassasa Mit G‘amr jamg‘arma banki 1963-yilda 

tashkil etilgan. Ushbu jamg‘arma islom moliyasining muqobil moliya tizimi sifatida ishlay olishini ko‘rsatdi. Tizimi 
keyingi o‘n yillikdan rivojlanishning muhim bosqichiga o‘tdi. 1975-yilda Islom taraqqiyot bankining ta’sis etil-
ishi islom moliyasining global bosqichga o‘tganligini anglatdi. Shundan so‘ng islomiy moliyaviy muassasalar 
soni ortib, ularning geografik qamrovi kengayib bordi. Shuningdek, moliya ekotizimining har bir tarmog‘i uchun 
muqobil moliyalashtirish mexanizmlari ishlab chiqildi.

Bugungi kunda islom moliyasida asosiy vositalar quyidagilarni o‘z ichiga oladi: xarajatlarni moliyalashtirish; 
foydani taqsimlash; lizing; hamkorlik; forvard sotuvi.

Murobaha – bu marja bilan savdo. Aktivni sotib olish foyda olish uchun moliyalashtiriladi, bunda aktiv mijoz 
nomidan sotib olinadi va oldindan belgilangan narxda sotiladi. To‘lov bir martalik yoki bo‘lib-bo‘lib to‘lanishi 
mumkin va to‘liq to‘lov amalga oshirilgunga qadar bankka egalik huquqi saqlanib qoladi.

Ijara – bunda bank aktivni mijozning nomidan xarid qiladi va undan qat’iy belgilangan ijara to‘lovi uchun 
foydalanishga imkon beradi. Aktivga egalik huquqi moliyachida qolaveradi, lekin u yakuniy hisobda egasiga 
aylanadigan mijozga asta-sekinlik bilan o‘tishi mumkin.

Mudoraba – ishonch asosida moliyalashtirish shartnomasi. Tomonlardan biri kapital kiritadi, ikkinchisi esa 
harakatlari yoki tajribasini. Foyda oldindan kelishib olingan nisbatda taqsimlanadi.

Mushoraka – ulush asosida ishtirok etish shartnomasi. Turli tomonlar kapital kiritadi, foyda esa oldindan 
belgilangan nisbatda taqsimlanadi.

Suquq – mulkka egalik huquqi haqida guvohnoma. Suquq bu – moddiy aktivlar yoki xizmatlarga egalikda 
bo‘linmaydigan ulushlarni ifodalaydigan teng qiymatli sertifikatlar. Sertifikatlar daromadliligi to‘g‘ridan-to‘g‘ri 
bazaviy aktivlar daromadliligi bilan bog‘liq.

Islom moliyasi bo‘yicha tajriba va kuzatishlarimizga asoslanib shuni aytishimiz mumkinki, u ikki omil aso-
sida rivojlanishi mumkin.

Birinchisi, qachonki hukumat Islom moliyasini o‘zi targ‘ib qilsa va odamlarni shunga undasa, qonunchilik, 
tartib va nizomlarni ishlab chiqsa, markaziy bank tomonidan zarur infratuzilma yaratilsa, Islom moliyasi rivojla-
nadi. Ikkinchidan, bu bozor talabidan kelib chiqadi. Unda odamlar shunday xizmat va mahsulotlarga talabgor 
bo‘ladilar.

Islom moliyasi – qishloq xo‘jaligi va sanoati yaxshi bo‘lgan mamlakatlar uchun ajoyib vositadir. Chunki 
islom moliyasi real iqtisodiyot rivojlanishi va uning moliya sektori bilan muvozanatda bo‘lishi uchun qulay muhit 
yaratib beradi. An’anaviy iqtisodiyotda foizlar keltirib chiqargan bo‘sh pufaklarning yorilishi oqibatlarini bartaraf 
etish uchun doimiy ravishda inqirozlar siklini boshdan kechirishga majbur bo‘ladi. Islom banklari an’anaviy 
banklar bilan raqobat qila oladigan yangi mahsulot turlarini joriy qilishda, mijozlarga xizmat ko‘rsatish sifatini 
oshirishda ilg‘or bo‘lishlari darkor.

Ma’lumki, O‘zbekiston Islom taraqqiyot banki va Xususiy tarmoqni rivojlantirish islom korporatsiyasiga a’zo 
sanaladi, hozirgi kunda respublikamiz tijorat banklarining asosiy maqsadi tashkilotga a’zo mamlakatlarda xus-
usiy tarmoqni rivojlantirish va qo‘llab-quvvatlashga qaratilgan. Shuningdek, islom moliyasi mexanizmlari va 
moliya mahsulotlari orqali faoliyat yuritishi tufayli, davlatlarda Islom moliyasini rivojlantirish ham maqsadlardan 
biridir. Xususan, kichik va o‘rta biznes uchun imkoniyatlar yaratish va Islom taraqqiyot banki bilan Xususiy tar-
moqni rivojlantirish islom korporatsiyasi taklif qilayotgan xizmatlardan foydalana olishlari uchun Islom moliyasi 
infratuzilmasini yaratish bugungi kunning dolzarb vazifalaridan hisoblanadi.

Islom banki tushunchasi yangi bo‘lishi mumkin, chunki Islom moliyasi g‘oyalarini Islom bankiga tatbiq qilish 
uchun bir qator ishlarni amalga oshirish talab qilinadi. Har bir mamlakatning o‘z bank qonunlari, nizomlari, 
huquqiy tizimi mavjud. Mana shu huquqiy me’yorlarni inobatga olgan holda islom moliyasiga tatbiq etish uchun 
qonunchilikka qanday o‘zgarishlarni kiritish kerakligini ishlab chiqish lozim.

Bugungi kunga kelib, mamlakatimiz tijorat banklari tomonidan islom banklari bilan hamkorlikda bir qator 
amaliy ishlar olib borilmoqda. ITB guruhiga kiruvchi ikki tashkilot – Xususiy tarmoqni rivojlantirish bo‘yicha Islom 
korporatsiyasi mamlakatimiz bilan 2006-yildan beri hamkorlik qilib keladi.

1-rasm: Xususiy tarmoqni rivojlantirish bo‘yicha Islom korporatsiyasining O‘zbekistondagi faoliyati2

2 https://azon.uz/content/views/ azontv-va-islom-taraqqiyot-bankining-tas Xususiy tarmoqni rivojlantirish bo‘yicha Islom korporatsiyas-
ining statistik ma’lumotlari

“Islom taraqqiyot banki” guruhi tarkibiga kiruvchi “Xususiy tarmoqni rivojlantirish Islom korporatsiyasi” (ICD) 
O‘zbekistonning bir necha tijorat banklarida islom moliya mahsulotlari va xizmatlari taqdim etuvchi darchalarni 
(“islom darchalari”) ochish yuzasidan keng ko‘lamli ishlar olib bormoqda. Xususan, Asia Alliance Bank 2013 
yildan buyon Islom taraqqiyot banki (ITB) guruhi tashkilotlari bilan samarali hamkorlik qilib kelmoqda. Bugungi 
kungacha umumiy qiymati 30 million AQSh dollariga teng moliya mablag‘lari jalb qilish bo‘yicha to‘rtta kelishuv 
imzolangan. Bunga qo‘shimcha ravishda joriy yilda Asia Alliance Bank uchun 20 million AQSh dollari miqdorida 
qo‘shimcha moliya mablag‘lari ajratish bo‘yicha kelishuvga erishildi. Shuningdek, Xususiy tarmoqni rivojlanti-
rish bo‘yicha Islom korporatsiyasi (ICD) vakillari, bank doirasida tashkil etilishi rejalashtirilgan “Islom darchasi” 
loyihasini moliyalashtirish va ishga tushirishda bankni qo‘llab-quvvatlashga tayyor ekanliklarini bildirganlar. 
2018-yilda Asia Alliance Bank O‘zbekistonda birinchilardan bo‘lib savdoni moliyalashtirish uchun Savdoni moli-
yalashtirish xalqaro islom korporatsiyasi (ITFC) tomonidan ajratilgan 9 million AQSh dollariga teng mablag‘larni 
muvaffaqiyatli o‘zlashtirgan. Shu munosabat bilan, tomonlar Bank uchun yana moliya mablag‘lari ajratish va 
ikki tomonlama hamkorlikni yanada kuchaytirish bo‘yicha ishlar olib borilmoqda.

Islom darchalari ham jismoniy va yuridik shaxslardan, hamda turli sarmoyadorlardan (jumladan xorijiy) 
moliyaviy mablag‘lar jalb qilish orqali faoliyat yuritadi. Bu mablag‘lar an’anaviy bankchilikda bo‘lgani kabi talab 
qilib olinguncha yoki muddatli omonat (depozit) shaklida jalb qilinishi mumkin. Quyidagi chizmada aynan mud-
datli omonatlarning ishlash mexanizmi islom bankchiligida, jumladan islom darchalarida qanday tashkil qilin-
ishini ko‘rishimiz mumkin:

1-chizma: Islom bankchiligida islom darchalarining faoliyati3

Islom banklari muddatli jalb qilingan mablag‘larni asosan yuqoridagi rasmda tasvirlangan mexanizm aso-
sida moliyalashtirishga yo‘naltiradi va loyihadan olingan foydani muddatli depozit egalari yoki sarmoyadorlar 
o‘rtasida ularning ulushiga mos ravishda mutanosib taqsimlaydi. Bu mexanizm murakkab bank dasturiy ta’mi-
noti yordamida amalga oshirilib, ushbu dasturiy ta’minot depozit egalarining mablag‘larini to‘g‘ri, oqilona, islom 
moliyasi tamoyillari asosida faoliyat yurituvchi loyihaga ishlatilishi va olingan daromadlarni aniqlik bilan omonat 
egalari yoki sarmoyadorlar o‘rtasida ularning ulushiga mos ravishda taqsimlanishini ta’minlaydi.

Shuni ta’kidlab o‘tish ham lozimki, hozirgi kunda an’anaviy xalqaro moliya tashkilotlari ham islom bank 
tizimini mamlakatlar iqtisodiyotida muhim ahamiyat kasb etishi mumkinligini tan olmoqda va ushbu tizimni tatbiq 
etishni boshladi.

3 https:/ 2021/02/02/islom-darchalari-ananaviy-banking-uchun-yangi-imkoniyat

Mamlakatimiz tijorat banklarida faoliyatini boshlagan islom darchalari bank tizimining rivojlanishi, moliyaviy 
xizmatlar sifatining oshishi, xususiy tarmoq vakillari salohiyatining o‘sishi, aholi turmush darajasining yaxshilan-
ishi hamda mamlakat iqtisodiyoti rivojiga hissa qo‘shishi nuqtayi nazaridan muhim ahamiyatga ega.

X U L O S A  V A  T A K L I F L A R
Yuqorida ta’kidlab o‘tilganidek, “Islom darchasi an’anaviy bank qoshidagi alohida / maxsus bo‘lim bo‘lib, 

Shariat tamoyillari asosida ishlab chiqilgan mahsulotlar va xizmatlarni taklif etadi.” Islom darchasi o‘zining 
xizmatlarini an’anaviy bankning barcha filiallari va maxsus filiallar orqali taklif qilishi mumkin. 

Xususan, tijorat banklari foizga depozit jalb qilib mijozlarga islom tamoyili asosida kredit bersa, bank mijo-
zlari ushbu kreditdan foydalanmasligi mumkin. Chunki depozit jalb qilish islom tamoyiliga javob bermaydi. Bu 
borada mamlakatimizda, eng avvalo, islom moliyasi bo‘yicha jamiyatimizda moliyaviy savodxonlikni oshirish 
borasida ma’lum ishlarni amalga oshirishimiz zarur.

Xususan, iqtisodiyotni transformatsiyalash jarayonida mamlakatimiz iqtisodiyoti uchun ham islom bank-
chiligi va moliyasi tamoyillari asosida tadbiq etiladigan bank-moliya xizmatlarini va mahsulotlari tuzilmasi 
yaratish dolzarb ahamiyat kasb etayotganini hisobga olgan holda, quyidagi takliflar shakllantirildi:

1. Rahbarlar va hodimlarning mas’uliyati. Bunday tijorat faoliyatini olib boruvchi moliyaviy muassasa rah-
barlari ushbu konsepsiyaga to‘liq ishonishi va unga to‘liq sodiq va fidoyi bo‘lishi kerak. Fatvolar va shart-
nomalar qanchalik qat’iy bo‘lmasin, Shariat tamoyillariga rioya qilishga yetarlicha samimiy va sodiq 
odam bo‘lmasa, Islomiy darcha faoliyatini to‘g‘ri yo‘lga qo‘yilishini ta’minlash . Islom darchasi bo‘yicha 
mas’ul xodimlar an’anaviy bankchilik bilan shug‘ullanuvchi xodimlardan ajralib turishi va ularni tanlab 
olishda esa, ularning islom bitimlari yuzasidan tushuncha va mas’uliyatini hisobga olish kerak bo‘ladi. 

2. Resurslarni/mablag‘larni to‘liq ajratilganligi. Islom darchasining hisobvaraqlari an’anaviy bankning faoli-
yatidan alohida va ajratilgan holda yuritilishi kerak. Islomiy darcha tomonidan taqdim qilinayotgan barcha 
xizmatlar an’anaviy bankchilik xizmatlaridan alohida va mustaqil bo‘lishi kerak. Yuqoridagi talablarning 
bajaralishini esa tegishli dasturiy ta’minot orqali ta’minlash mumkin. 

3. Islom moliya muassasalari uchun buxgalteriya hisobi va audit tashkiloti (AAOIFI) barcha islom moliya 
institutlar rioya qilishi va amalga oshirishi kerak bo‘lgan bir qator buxgalteriya hisobi va audit standart-
larini joriy qilgan. Chalkashliklar, tushunmovchiliklar va noaniqliklarga yo‘l qo‘ymaslik, aniq va sog‘lom 
ish faoliyatini ta’minlash uchun moliya muassasalari ushbu standartlarga rioya qilishlari kerak bo‘ladi. 

